
Yorwort

Wieder einmal ging ein Jahr voriiber, und wir befinden uns am Ende des
Jahres 2020 — Zeit, einige Biicher noch aufzuarbeiten, die ich Euch anbieten
mochte.

Dieses Jahr hat uns allen eine Menge abverlangt — doch Gott hat uns hin-
durchgetragen.

Fiir mich personlich bot die Zeit, die ich gewonnen habe, die Gelegenheit,
einige neue Biicher zu erstellen. Gleichzeitig iiberarbeite ich viele der alten
Biicher, sei es, um Fehler zu beheben oder neue Inhalte hinzuzufiigen. Zu-
nachst mochte ich die bestehenden Autorenbiicher bearbeiten, danach sollen
dann die Biicher zum Kirchenjahr, die Andachtsbiicher und 1-2 neue Reihen
aktualisiert werden.

Vielleicht hat aber auch der eine oder die andere Lust, mitzumachen und
neue Biicher zu erstellen — sprecht mich einfach an.

Euch allen wiinsche ich Gottes reichen Segen und dass Ihr fiir Euch interes-
sante Texte hier findet. Fiir Anregungen bin ich immer dankbar.

GruBl & Segen,

Andreas



Ordnung vnd Kirchengebreuch...

fiir die Pfarrern vnnd Kirchendienern/ zu Strafiburg/ vnd der selbigen
angehorigen/ vif gehabtem Synodo fiilrgenommen

(1534)

NAch dem hieuor durch Vnsere Herren/ Meyster/ Rhadt/ vind die Ein vnd
zwentzig/ auch Schoffel viand Amman diser Stat StraBburg/ erkennet vinnd
flirgenommen worden/ das heylsam wort Gottes/ nach dem rechten vnnd
waren verstand/ zu leren vnnd predigen/ vnd so vil Gott genad geben wolt/
dem selbigen zugeleben/ vnd nach zukommen/ vnd sich allerley secten/ rot-
tungen vnd sonderungen eingerissen/ zu zerriittung gemeyner kirchen/ aul3-
l6schung briiderlicher liebe/ vnd endlicher zerstorung burgerlicher policey
vnnd friden/ vnnd allem anderen vnraht dienet.

Demselben zu begegnen/ haben Vnsere Herren/ Meyster/ Rhét/ vand die
Ein vnd zwentzig/ als von Gott die geordnet Oberkeyt/ aull schuldigem
ampt/ des verscheynenden drei vnnd dreisigisten jars/ vif den eylfftentag
Junij/ ein gemeyne versamlung anfahen zu haben/ darinn von rechter ein-
helliger Christlicher lere/ auch kirchen ordnungen/ vind erforschung des le-
bens der vorgesetzten diener des worts/ zu handlenn/

Vnnd damit das selbige desto statlicher geschehen mochte/ haben Vnnsere
Herren/ Meyster/ Rhadt/ vand die Ein vnd zwentzig/ zu solicher verhor/ von
jnen selb vaind dem Regiment/ vier personen zu Presidenten oder vorsit-
zern/ vnnd dann die Ein vnd zwentzig gemeyn Kirspelpfleger verordnet/
Damit aber yjmb selben/ au3 zulauffung des gemeynen volcks/ kein vnord-
nung erwiichse/ vand doch jemand von der gemeyn dabei were/ haben sie
beuelch gethan/ das ein jede zunfft/ durch jre Schoffel vand gericht/ vier
von den Schofflen ordnete/ ob die wolte/ vinnd jrer gelegenheyt nach/ bey
solcher verhdre auch zu sein/ damit sie der warheyt/ auch wie/ vand was inn
solcher verhdre gehandlet wiirde/ zetligniis geben mochten.

Nach dem dann inn solichem gesprech/ die Summa Christlicher lere/ wie
die alhie bekennet/ geleret/ vnd geprediget/ nach rechtem vnnd warem ver-
standt der heyligen Euangelien/ Apostolischer vand Biblischer schrifften/
nach aller notdurfft inn etliche Artickul verfasset/ fiirgetragen/ disputiret
vnd erkldret/ Auch diejenigen/ so etlichen Secten anhengig/ vnnd die vorge-
meldten Articul zu widerfechten vnderstanden/ genugsam verhoret/ vnd



nachmals alter Prediger/ pfarrer vind helffer/ sampt den Ein vnd zwentzig
kirspel pflegeren/ raht vand gutbeduncken vernomen/ vand jr bedencken
inn schrifften verfasset/ Haben vnsere Herren/ den vier geordneten Presi-
denten oder vorsitzeren beuolhen/ {iber soliche gehandlete puncten zu sit-
zen/ jr raht vnd gutbeduncken/ wes zu besserung Christlicher gemeyn/ v{f
bawung gemeyner kirchen/ inn lere/ leben/ vnd Ceremonien fiirzunemen
sein solte/ zu begreiffen vnd anzuzeygen/ dz dann/ als ein hochwichtig
werck/ on zeit vnd weil nit beschehen mégen/ hat sich also diser handel/
von wegen der hochwichtigheyt sein selb/ vnd dann auch vile der schefften
so taglich furfallen/ eben lang verzogen/ jedoch haben zu letst vnsere Her-
ren/ MEyster/ Ridht/ vand Ein vnd zwentzig/ nach gehabten vil bedachten/
vnd fleissigen erwegungen des gantzen handels/ sich entschlossen/ erkennet
vnd geordnet/ wie volget.

Wie ob der einigen Christlichen lere zu halten/...
vand den gegen jrrigen leren zu begegnen.

Als der Synodus/ fiirnemlih dreier puncten halb gehalten ist/ Erstlich/ ver-
gleichung Christlicher lere betreffen/ vand abtreibung der Secten vnnd tren-
nungen/ so solicher lere zu wider. Zum anderen/ eiisserliche vnnd besserli-
che ordnung vnnd gebreiich der kirchen vft zurichten. Vnd zum dritten/ In-
quisition vnd erforschung des lebens vnnd wandels der jhenen/ so der kir-
chen fiirgesetzt seind/ zuthun.

So ist vif den ersten puncten/ die lere vand Secten belangen/ entschlossen
vnd erkennet/ bey der Confession/ zu Augspurg Keys. May. vberantworrtet/
vnnd den Articulen/ jmm Synodo flirgetragen vnnd gehandlet/ zu pleibenn/
dieselbigen/ als die recht Christlich lere/ alhie lassen predigen/ vannd ob der
selbigen ernstlich zu halten/ Auch keyne leren vnnd Secten/ so der selbigen
lere zu wider seind/ hie zu gedulden/ Vnangesehen der langen schrifften/ so
durch Clement Ziegler/ Melchior Hoffmann/ vand andere/ jnn vnnd nach
dem Synodo iibergeben. Vnnd damit also gesunde lere Christi/ bey menig-
lich alhie/ desto bal3 erhalten vnnd fiirbracht/ vand alle jrthumb vnnd verfi-
rische lere abgetriben vnd verhiitet werden Haben Vnsere Herren/ Meyster/
Réth vnnd Ein vnnd zwentzig/ iiber andere weg vnd mittel/ die sie hiezu
diesntlich erkennet vnnd flirgenomen/ auch difl bedacht vnd geordnet/ das
die kirspyl pfleger ein getrewes vfsehen haben sollen/ das soliche bekante
lere/ wie die inn offtgemeldter Confession/ vnd Articulen des Synodi/ ver-
fasset ist/ alhie getrewlich geleret vand geprediget werde/ Vnnd das nie-



mand vberal/ solicher lere zu wider/ in wincklen/ oder offenlich/ etwas aul3-
giesse oder verlestere/ oder auch die letit von der selben abziehe/ sonder wa
sie solichs erfiiren/ das selb einem Erfammen Raht/ oder den hienachgeset-
zen Verhorern anzeygen/ damit darinn ein getrewlichs vnd notdurfftiges
einsehen geschehe.

Zum andern/ damit aber niemand vrsach nemme zu sagen/ mann wolle dem
heyligen geyst rygel flirschieben/ vnd nichts weiters lernen oder horen/
Seind durch einen Ersa. Raht geordnet/ zwen des Rahts vnd regiments/ vnd
von den kirspylpflegeren drey/ welche fiinff zwen von den Predigern zu
jnen beruffen sollen/ der gestalt/ so jemand were/ der da vermeynen wolte
es were fehl an der lere/ die man hie als die lere Christi treibet/ der soll sich
genanten fiinff verordneten anzeygen/ vnd jnen in beisein der zweien Predi-
ger/ die auch dagegen verhoret werden sollen/ sein meynung/ vnd der selbi-
gen grund flrtragen/ vnd also mit jnen inn Christlicher zucht handlen/ zuuor
vnd ee er solich sein meynung jemand anderem fiirgibet. Vnnd wa dif3e ver-
ordneten bei einem solchen befinden/ das der rede wert ist/ guts oder boses/
sollen sie dasselbig ann einen Ersa. Raht bringen/ vand one eins Ersamen
Rahts zulassung/ soll niemand vberahl der lere Christi/ so alhie dafiir erken-
net/ vnd zu treiben geordnet ist/ etwaz entgegen zu leren gestattet werden.
Wo dann solche geordnete jemand zu lerenn abweisen/ vnnd des selben
sach nit fiir ein Ersa. Rath bringen wolten/ So mage ein jeder fiir sich selb
bei einem Ersa. Raht vimb zulassung seiner lere ansuchen/ vnd also eins
Rahts bescheyd darunder erwarten.

Zum dritten/ damit dann alle lere zuuor/ wie der Almechtig das allethalb le-
ret/ nd gebeutet/ ordenlich von den gleubigen verhoret vind beweret/ ee die
vnder den einfaltigen aullgossen? vnd nit also an Christlicher lere/ daran
doch all vnser heyl staht/von einem jeden/ seinem mutwillen nach/ gefreue-
let/ vnd die einfaltigen verwirret werden/ wie leyder biBher beschehen. Wo
dann jemand sich vernemmen liesse/ vnd anndere lere einzufiiren vnder-
stiinde/ so solle keyn burger oder einwoner diser Stat StraBburg/ fur sich
selb einenm solichen gehor geben. sonder den/ oder die/ vermanen/ di er
sich/ nach jetz gemelter eins Rahts ordnung vnd erkantniif}/ zu den obge-
setzten verhOhreren der leer verfiigen soll/ vnd sein meynung zuuor mit den
selbigen handlen. Wo dann ein solicher sich des wideren/ vand nichts desto
minder sein flirgesatzte meynung/ wider die lere Christi/ die alhie offentlich
gefiiret wurdt/ auBzugiessen nit ablassen wolte/ Als dann solle ein jeder



burger/ der eins solichen verfiirers innen wurdt/ dasselbige den gedachten
geordneten verhorern anzeygen/ damit sie nach einem solichen schicken/
vnd Christlicher gebiir nach/ freuntlich vnd aufl dem wort Gottes/ mit jm
handlen mogen/ V1T das/ was guts von jemand mochte angezeyget werden/
angenommen vnd gefurderet/ vnd was verfiirisch/ abgewisen/ vnd die ein-
faltigen daruor bewaret werdenn. Vnnd sol diser articul auch den zunfften/
ddurch den Herrenn Ammeyster vand die Alten herrenn bracht werden/ da-
mit ob jemand/ der sich andere leer einzufiiren/ vndernemmen vnd anzey-
gen wolt/ das sie wissem wem sie es flirbringen sollen.

Vrsach der vorgesetzeten Articul.

WETr eins guten geistes ist/ vind gesunde lere fiiret/ wiirt seiner lere nirgend
lieber rechenschafft geben/ dann vor denen/ die ein Oberkeyt/ vnd also
gantze gemeyn/ die auch nach vnserem Herren Jesu Christo fragen/ darzu
verordnet/ Wie vnnser lieber Herr Jesus Christus vonn ihm selb saget/ das
er offentlich fiir welt geredet/ alweg inn der Synagog vnnd tempel/ da alle
Juden hynkahmen/ geleret/ vind inn den winckelen nichs geleret habe. Der-
gleichen auch Paulus allethalben gethan/ wa er je hynkommen/ hat er sich
zu erst in die Synagogen/ da mann offentlich von Gott geleret/ verfliget/ Al-
so handlete er auch zu Jerusalem zuuor mit Jacobe/ Petro/ Johanne/ vand
den eltisten.

Got 1st ein Got der ordnung. 1. Cor. 14. Wa man der selbigen nachkommet/
wiirt es alweg flirderniis/ vand keyn hinderniis der warheyt jemer pringen
konden/ Hat Got jemand/ hie oder anderswo zu leren/ gesandt/ vand seind
hie oder anderswo/ denen er will solich lere fiirgebracht werden/ ob dann
schon nit alleyn soliche verhor Christlicher lere/ sonder auch die Oberkeyt
vnd gemeyn/ mit allem gewalt/ solchem zuwider sein wolten/ wiirde es dan-
noch nit helffen/ Dann je keyne creaturen/ jrem schopffer seinen willen zu
schaffen/ wehren mogen.

Das ist ein mal gewi3 vand war/ dieweil der h. geyst jhm selber nit mage
zuwider sein/ wiirt sich gedachter ordnung der verhor niemand/ der den
geyst Christi hat/ jmermehr wideren konden/ dann der selbig h. geyst selb
geleret/ das die Christen nit solten einen jeden lassen (auch das war Euan-
geli) predigen/ wir geschweigen ein noch vnbekante/ vnbewehrte lere. Den/
die bewehret seind/ sagt er/ vand andere zu leren tauglich/ die ein gute ze-
ligniis haben/ denen solle man difl ampt beuelhen/ viaind niemand die hend
bald vflegen/ 2. Thimo. 2. 1. Thimo. 3.5. Brignet dann jemand ein andere



leer oder Euangeli/ dann die gleubigen/ erkennen das Euangelisein/ das
vnns die Apostel gepredigt haben/ den sollen sie verbannet haben/ vnd wans
ein Engel vom Hymel were/ Gala. 1. Dermassen leret er anderswo/ vnd er-
manet gantz ernstlich/ sich vor falscher lere selb zu verhiitenn.

Es gibt auch anders nit/ das der h. Paulus 1. Cor. 14. von dem leret/ das alle
mogen nach ordnung weissagen/ vand wa einem vonn sitzenden etwas
geoffenbaret wiirt/ das die andern schweigen/ vnd disem losen sollen. Dann
der h. Paulus redet des orts von denen/ die die gabe der prophecy hatten/ inn
der kirchen zu Corintzo sich hielten/ vnd da bekant waren/ Vnd gar nit von
denen/ die daher lauffen/ vnd sich selb des h. geysten rhiimen/ on eynige
kundschafft oder zeugniis der kirchen. Wa noch heiitigs tags weren/ die die
gab der Prophecey hetten/ vnnd das den gleiibigen mochte kundt sein/ solte
mann soliche wol horen/ vand darnach was sie sagten/ richtenn/ Dann wa
schon recht Propheten sein/ die den geyst der prophecy warlich haben/
seind sie dennoch auch noch menschen/ vinnd haben dabei auch den geyst
des fleysches. Das man aber gleich solte lassen/ ein jeden allenthalb leren
vnd aul3giessen/ was er wolte/ der sich des geysts Gottes berrhiimte/ man
kennete jn aber nit/ das hat S. Paulus nie gewolt/ sonder wie vor anzeyget/
das wider spyl geleret/ das man nemlich alles beweren/ vind dem alleyn
stat geben solle/ das mann gut erkennet/ Di’beweren/ wil er auch ordenlich
beschehen. Derhalben er allethalben den kirchen Eltisten verordnet hat/
vnnd zu verordnen beuolhen/ die ob gesunder lere halten/ den widerspre-
cheren die meiiler verstopffen. Tit. 1. vnd was spennigs flirfallet/ die war-
heyt vleissig auB3 der geschrifft ersuchen sollen/ vind andere deren berich-
ten/ wie zu JErusalem geschahe/ Actorum am .15.

DiB ist Gottes ordnung vnd beuelch/ der muf3 gut sein vnd bleiben/ dem
auch alle Christen nachkommen soollen/ Vnangesehen/ dz aul rechtem vr-
theyl Gottes/ wann die leiit die erkante warheyt nit wollen/ offt geschicht/ ja
bey dem mehrer teyl der welt also gesehen wiirt/ das niemand der warheyt
Christi mehr widerstrebet/ dann eben/ die sich selbs augeben/ als die eltis-
ten vnd fiirgesetzten der kirchen/ die alle lere furnemlich verhéren vnd be-
wehren sollen.

Aull dem gesatz/ dz Gott gepotten die falschen propheten zu dédten/ seind
so vil warer propheten/ Christus selb/ vnd die Apostolen getodtet wordenn/
Darumb aber haben sie dises gesatz nirgend ye angetastet oder verworffen/
sonder den miflbrauch des gesatzes. Die gericht seint allelnthalb/ das die



frommen vnd vnschuldigen/ vor gewalt der bosen geschiitzet werden/ wie
vil gericht seind aber/ ab denen man anders claget? noch mufl man gericht
haben. Also das die genanten geystlichen in aller welt/ vnder dem namen
Christlicher ordnung/ jre tyranney eingefiiret/ vand damit alle warheyt zu vn-
dertrucken nichts vnderlassen/ solle man aber darneben/ die ordnung/ die
der Heilige geyst selbs geben/ weder verwerften/ noch nachlassen/ sonder
jederman ermanen/ vind Gott vimb sein genad pitten/ das solicher ordnung
recht nachkommen werde.

Es ist aber auch/ Gott dem herren sey lob/ mit disem verhoren vnd beweh-
ren/ dauon wir hie reden/ auch denen die hiezu sollen verordnet werden/
weit ein anders/ dann mit dem/ das sich die genanten geystlichen hierinn
halten/ Bei vns will man horen/ jhene greiffen fluchs zum leib on verhor/
Hie will man alles/ nach dem wort Gottes/ verhoren vnd bewehren/ dort
pleibts bei dem/ dz dem Pabst gefellet/ So soll dz auch die frucht des lebens
beweisen/ das man die ehr Gottes des orts suchet/ so man wol sihet/ das es
dem Pébstlichen hauffen/ vimb das leiblich zu thun ist.

Vnd da Gott vor seie/ dises zur Tyranney wider die warheyt Christi geriete/
noch wiirde dennocht ein jeder warer Christ/ den Gott zu leren gesandt/ al-
weg zum fiirderstenden verordneten darzu/ seine ler flir zu tragen begeren/
wie Christus vnd die Apostel gethon/ vnd sich alle rechte prediger des Eu-
angelii heutigs tags zu thun erbieten/ vnd von anfang erbotten haben/ Auch
vor dem Pabst vnd Bischouen/ irer lere griind vnd vrsacht dar zu thun/ so
man sie alleyn horen wolte/ vand nit on/ vnd vor aller verhor hyntthun. Man
hat alwegen den trost/ die leut so die warheyt fiirderen sollen/ halten sich
inn dem wie sie wollen/ so kennet Gott die seinen. 2. Thimo. 2. die wiirt er
endtlich nit lassen/ vnd jnen sein warheyt/ alweg zu rechter zeit er6ffnen/
Darumb wurt der Christ der ordnung Gottes sich alweg begeben/ vnd deren
geleben/ vnd wol wissen/ so er Gott vimb die warheyt bittet/ das er jn vor
der liigen wol behiiten wiirt/ Gott wiirt er alleyn glauben/ vnd sich jm gentz-
lich ergeben/ Aber daher wiirt er der ordnung/ die Gott bei den letiten will
gehalten haben/ zum aller trewlichsten nachkommen/ vnd wurt jm Gott
auch verleihein alle vnordnung vnd mif3breuch/ so sich fiir Christliche ord-
nung verkauffen wollen/ bei zeit zu erkennen/ vand sich deren zu entziehen.

Vif den Anderen puncten des Synodi/ eusserliche ordnung vnd gepreuch
der kirchen belangenn/ seind nachuolgende puncten fiir nutz vnd gut ange-
sehen worden.



Wie die Pfarrer vnd helffer dienst zu versehen/ vnnd inn rechtem besserli-
chen thun zu erhalten seien.

Zum ersten/ Nach dem zwischen den Hirten Christlicher weyde/ vand
schifflin Christi/ die hochste liebe vnd fretintdtschaftt sein/ auch S. Paulus
wille dz ein Bischoff solle ein gute zeugniis von meniglich haben/ gebiiret
sich/ mit annemung vnd einsatzung der kirchen diener/ also zu handlen/ das
man soliche diener einsetze/ die/ so vil jnen moglich/ der Christlichen ge-
meyn anmiitig seien/ Darumb dann auch von altemhar/ der gemeyn will/ inn
wahl vnd annemmung der kirchen diener/ alweg erfordert worden. Derhal-
ben ist erkant/ so ein pfarr ledig wiirt/ sollen die gedachten verhorer Gotli-
cher lere/ einen oder mehr/ nach dem man die haben mage/ vnd die sie zu
solichem ampt der pfarren oder helffery tauglich erkennen/ oder durch das
Examen tauglich befunden hetten/ zu vor etlich predig inn der pfarren/ da
der pfarrer oder helffer manglet/ lassen thun/ damit sie/ die gemeyn der sel-
ben pfarr hére/ Vnnd demnach/ Nemlic hwo ein pfarrer anzunemmen/ die
gemeyn der pfarr inn einer predig/ durch einen frommen diener des worts
berichten lassen/was eins pfarrers ampt/ vand wie vil an dem/ das soliiches
recht verwesen werde/ gelegen seie/ mit ermanung Got mit hochstem ernst
zu bitten/ das er solich wahl/ vind annemung so vorhanden/ regieren vnnd
fiiren wolle/ Vnnd v{f das/ sollen die kirchen pfleger deren pfarr einen pfar-
rer zu erwelen 1st/ zwelf gotsforchtiger menner/ die bey der gemeyn/ Christ-
liches wandels gute zeiigniis haben/ zu jnen nemmen/ vand dann sampt den
Examinatoren zu gelegner zeit vnnd statt/ von den Examinatoren zu ernen-
nen/ mit allem ernst die wahl/ so zu thun ist/ halten/ vnd das alles bei jnen
ordenlich erwegen vnd vnderreden/ das zu solicher wahl von néten/ wel-
ches erwegen vnnd berichten/ in einer grossen gemeyn/ der massen/ wie die
notdurfft das erheyschet/ nit beschehen mage. Welchen dan also die verord-
neten Examinatoren/ sampt kirchspylpflegeren vnd zwelffen von der ge-
meyn/ die eins pfarrers mangelt/ erwehlen/ den sollen sie einem Ersamen
Raht anzeygen/ Vnd so dan ein Ersamer Raht den selben erwehleten/ tau-
genlich erkennen vnd bestetigen/ so sollen dan die vilgedachten Examinato-
res vnd kirchspylpfleger/ abermal verschaffen vnd ordnen ein frommen die-
ner des worts/ in derselbigen pfarr/ deren man ein pfarrer gewehlet/ ein pre-
dig zuthun/ vnnd darinn der gemeyn solichen erwehlten beuelhen/ jhm sein
ampt gegen der gemeyn defBgleichen der gemeyn gegen jhm erzelen/ vand
daruff vermanen/ Got trewlich anzuruffen vnd zu betten/ das er seinen hey-
ligen geyst/ beden pfarrern vand gemeyn/ sich also/ wie beder ampt eruor-



deret/ gegen einander zuhalten verleihen/vnnd also geben wolle/ das der
pfarrer fruchtbarlich dienen mdge. So aber ein helffer anzunemmen/ den
sollen die Examinatores/ kirchenpfleger/ vnd der pfarrer in dem kirchspyl
da man eins helffers manglet/ annemmen/ vand das man die/ so man zu so-
lichem ampt tauglich achtet/ lasse zu vor etliche predigen thun/ mit erma-
nung an die gemeyn/ die der pfarrer thun solle/ ob jemand vileicht an soli-
chen die man gehoret/ vermeynet mangel zu sein/ darumb sie zu disem
ampt nit tauglich weren/ dz der/ oder die selbigen/ solichs wolten den
kirchspyls pflegeren anzeygen. Wa auch mehr dann einer gehort/ vand je-
mand achtete besonder vrsachen sein/ einen vor dem anderen zu erwehlen/
dz solle man auch den kirchspyl pflegeren anzeygen. Vnnd solle dann der
pfarrer derselben pfarr/ den erwehleten helffer der gemeyn/ in der predig
beuelhen/ jhm sein ampt erzelen/ vand fiir jhn betten lassen. Es sollen auch
die vilgedachten Examinatores vnnd kirchen pfleger/ der gesatzten Pfarrer
vnnd helffer lere vnnd leben gut acht haben/ so mangel an jhnen befunden/
das selbige besseren/ wa dz will stat haben/ wa nit/ die helffer vrlauben/ der
pfarrer halb die sach fiir ein Ersamen Raht gelangen lassen.

Vrsach dises Articuls.

DAs ampt die herd Christi zu weyden/ ist so grofl vand wichtig/ das man
inn der wahl solicher diener Christi/ vand hirten seiner schifflin/ niemar
vleissig genug vfsehen/ vnd alles erforschen wiirt/ So ist/ soliches ampt
recht verwalten/ auch so weit liber alles menschlichs vermogen/ das Got fiir
solichs warlich mit hochstem ernst/ vnd grosser andacht gebetten vnd ange-
ruffet werde solle. Daher dann kommet/ das mann inn jnsetzung oder wahl
der Bischouen/ die nichts dann pfarrer gewesen/ von der Apostel zeit her/
so vil ceremonien vnnd solennitet geiibet hat.

Conuocals

Zum aderen/ damit aber nun soliche lere Christi von den Pfarrern/ Helffern/
vnd Predigern/ mit rechtem ernst vand Christlicher massen einhellig getri-
ben werde/ sie sich auch in jrem leben vnnd thun/ solicher leer geméaf hal-
ten/ So hat ein Ersamer Raht geordnet/ vnd achtet es nutzlich sein/ nach
dem sie/ die prediger/ bil} her gepfleget alle wochen ein mal zu samen kom-
men/ vnd da sich mit einander zu besprechen/ wie die lere Christi zu fiiren/
wz die kirch yeder zeit zu ermanen seie/ vnd alles so ir ampt erforderet/
besserlich aullgerichtet werden mdge/ Das hinfiir die Ein und zwentzig
kirchspyl pfleger alle mal drey von jne/ zu solichen Conuocallen der Predi-



ger verordnen/ darinnen yeder zeit/ mit sampt den Predigern/ zu beraht-
schlagen/ vnd sich zu vergleichen/ wes notdurfft der kirchener uorderen
wiirt/ Ob aber sach fiir fielen/ die jnen/ den Kirchspyl plegeren/ zu schwer
sein wolten/ oder darinn sie sich mit den Predigern nit vergleichen konthen/
sollen sie es fiir die anderen Ein vand zwentzig Kirchspyl pfleger die sie zu
jnen beruffen moégen/ oder fiir einen Ersamen Raht bringen/ vnd die Predi-
ger also in solicher sachen still stohn/ vnd nit fiir faren/ sonder/ des be-
schlufl der anderen Kirchspyl pfleger/ oder eins ERsamen Rahts darunder
erwarten/ Vnd sollen die selben Conuocatzen von vierzehen tagen zu vier-
zehen tagen/ je vif einen donerstag ordinarie gehalten werden/ vnd die erste
conuocatz/ einer von den kirch spyl pflegeren abgohn/ vand die anderen
pleiben sitzen/ vnnd an des abgohnden stat ein einderer geordnet werden
solle/ vnnd also fiir vand fiir/ das alweg in einer jeden couocatz zwen alten
vnnd ein newer kirch spylpfleger seyen/ damit der new angehnd kirspyl-
pfleger von den alten bericht moge werden/ was dauor gehandelt sey/ Doch
so sich sachen oder notdurfft der kirchen zutriigen/ die die ordenlich conuo-
catz vnd versamlung der vierzehen tag/ wie obstat/ nit erwarten mochten/
mag vnd soll man soliche versamlung je nach gelegenheyt kiirtzen/ wie so-
lichs die verordneten kirchspyl pfleger vannd pfarrer fiir nutz vand notwen-
dig ansicht.

Es sollen aber alle pfarrer vnd helffer in der Stat/ desgleichen der zu Rup-
rechtsaw vnnd zu Schilcken zu solichen Conuocationen kommen/ vnd on
redliche vrsach solle sich keyner absentiren. SSo es auch die notdurfft erfor-
deret/ mogen sie die ordinarios Lectores/ Schul vnd leermeyster/ sampt vnd
sonders/ wie sie das fiir nutz vnd gut ansihet/ zu ithnen beruffen/ doch sollen
sie nichs namhafftigs beschliessen/ oder kein sonder newerung fiirnemmen/
sonder eins Ers. Rahts/ dahin sie es pringen sollen/ vorwissen.

Von den h. Sacramenten

DEmnach die heiligen Sacrament/ die haupt vnd ernstlichen Gottes hen-
del in der kirchen sind/ so eiisserlichen gelibet werden/ dan da/ sampt dem
Euangeli vnd gebet/ auch die gnaden zeychen gereycht viand empfangen
werden/ gebliret sichs je das bey solichen der hochst ernst/ vnd grost an-
dacht bewysen werde/ Dernhalb als der tauff der anfang vnd jngang ist ins
Christlich wesen/ vnd aber aull mi3brauch leyder bey vilen in liederlicher
achtung/ vand mit geringer andacht gehalten wiirt/ Ist geordnet vand erkant/
das alle kinder in diser stat Stra3burg in den pfarrren/ in die sie gehdren/ ge-

tauffet werden/ vand das selbig inn den nebenpfarren vff die Sontag nach
der predig/ oder zum vespergebet/ vnd jm Miinster v{f den kinderbericht
oder mittag predig/ so die gemeyn Gottes bey einander ist/ das der handel
des taufs desto bas auligelegt/ gebettet/ vnd alles mit ernst vand andacht be-
schehe. Vnnd demnach die Miinster pfarr etwas grof3/ so soll man auch v{f
den Mitwoch zu end der morgenpredig/ noch ein tauf stund halten. Triige
sich aber zu/ das jemand sein kind zu andern zeyten zu tauffen begerete/ dz
solle nit abgeschalgen werden/ Doch soll das selbig nit geschehen/ dann in
beysein einer zimlichen versamlung/ welche die so jre kind zu tauffen bege-
ren/ mit bringen sollen/ damit das h. Sacrament des tauftes/ dannoch mit
feinem ernst vnnd herlichkeyt gehandlet werde.

Zum andern/ dieweil die geuatterschafft so ein alter christlicher gebrauch/
auch von anderen kirchen allen/ bei welchen das reyn Euangelion gepredi-
get wiirt/ on wider sprechen gehalten wiirt/ wie er auch wol mag gehalten
werden/ so solle man niemand dauon abziehen/ sonder mejhr darzu/ vnd
aber auch ernstlich ermanen/ dam man recht gots forchtige Christliche Leiit/
aul} rechter Christlicher meynung neme/ nit vmb gebens/ oder sunst weltli-
cher vrsachen willen/ dahyn man die leiit von den Cantzlen offt vnd trew-
lich ermanen solle.

Zum dritten/ spaltungen vnd secten zu verhiiten/ vnd zu verkommen/ So hat
ein Ersa. Raht geordnet/ vand wollen/ das keyn burger oder hindersal3 seine
kind/ nach augang der sechs wuchen der kindbet/ mehr vngetaufft lasse/
ehhe mag ers wol lassen tauffen/ vnd die selbigen kinder vnserem Herren
Christo Jesu zu bringen/ den selbigenn vmb sein erlosung vnd segen mit
glauben zu bitten/ vnnd soliches segens sich zu getrésten/ die kindlin vif
den namen Christi vand in seinen todt tauffe/ wie die Kirch den brauch von
den Apostolen/ als die vralten vns bezeligen/ empfangen/ bifl anher gehal-
ten/ wie dann auch die Juden jre kinder beschnitten/ vnd sunst mit opfferen
geheyliget/ vnd sich Gottes genaden vber sie/ erinneret vnd getrostet haben/
Welcher burger oder hintersa3 aber das verbreche/ sein kindlin/ gehorter
massen/ vngetauffet liesse/ den soll vnd will ein Ersa. Raht darumb straffen/
vnd seins burgerrechten verweisen. Zu dem/ so last ein Ersa. Raht bey soli-
cher straff gebieten/ welche burger oder hindersall noch vngetauftte kinder
haben/ die vber die zeit der sechs wochen alt seind/ das sie die auch tauffen
lassen/ Welcher aber solichs nit thun wolte/ die selben kinder soll vnd will
ein Ersa. Raht/ so jnen das firkommet/ ordnen zu tauffen/ vnd tauffen las-

sen. Welcher burger oder hindersal3 das aber auch nit wolte gestatten/ den
soll vnd will ein Ers. Raht auch darumb straffen/ vnd seins burgerrechten
verweisen.

Das H. Abentmal belangen.

Zum vierden/ das H. Abentmal/in dem vns die gemeynschafft vnd erlosung
vnsers Herren Jesu Christi zum hertzlichsten gehandlet/ flirtragen/ darge-
reychet/ vnd vbergeben wiirt/ solle auch mit hochster andacht/ vnd von
gantzer gemeyn gehalten werden/ Dernhalb ist geordnet/ damit desto mehr
hynzu gangen/ vnd alles mit ernst vand dapfferkeyt gehandelt/ auch das
volck/ durch vorgohnde predigen/ hie zu ordenlich vermanet werde/ das
man das Abentmal hinfiir inn den neben pfarren zu vier wochen ein mal
halten/ vnd in disen vieren/ S. Thoman/ Claus/ jung vnd als S. Peter/ nach
vnnd vff einander/ das alle Sontag inn disen vier pfarren einer/ das h.
Abentmal begangen werde. Zu den Wilhelmeren vnd Aurelien/ mogen deB3-
haben zu jrer gelegenheyt/ doch dz es auch bey jnen nit lenger/ dan die vier
wochen/ verzogen werde/ vand wie inn gedachten vier Pfarren.

Vnd solle alweg vorgonds Sontags/ dz volck des handels vleissig vnderricht
vnnd erinneret werden. Im Miinster/ von wegen der grossen menig die
dahyn kommet/ solle das Abentmal Christi/ wie bi3 har/ alle Sontag gehal-
ten/ vand je zu zeiten/ das volck inn den predigen auch dises handels vnder-
richtet/ vnd sich zu den recht zuschicken/ vermanet werden. Zum fiinfften/
Nach dem vnser herr Jesus Christus/ sein heiliges Abentmal mit seinen jiin-
geren inn gemeyn halten/ vnd der heilige Paulus v den worten vnd einsat-
zun Christi schleiisset/ dz die nit des Herren Abentmal halten/ die es beson-
der/ vnd nit in/ vaind mit der geymen der gleubigen halten/ Ist geordnet/ das
man die glelibigen ermanen solle/ inn der gemeyn/ zum tisch des herren zu
gohn/ da sampt den anderen Christen jren briideren vnnd glyderen/ jren
Herren Jesum/ das ware hymelbrot zu empfahen/ vand sich ein leib vnnd
brot mit den gleiibigen zu sein/ auch damit zu beweisen/ das sie sich mit
jnen/ eins brots des herren/ teylhafftig machen. VB3 dem sie so vil lernen
werden/ das/ so sie kranck vnd von hinnen berufft werden/ wan sie nur
glauben/ Christum schon genossen haben/ vnd niessen/ wie das auch zu al-
ler zeit/ wann man bey der gemeyn Gottes nit sein kan/ gar nit von noten
ist/ mund oder bauch zu bereyten/ sonder glaubent jemand/ so hat er/ wie
der heylige Augustinus recht sagt/ die speill schon genossen/ Dahyn sie
auch/ durch die diener des worts/ vnd die jren/ sollen gewisen werden/ da-

mit nit/ wie hieuor gewesen/ die leiit das heilige Sacrament in der gemeyn
zu empfahen/ verlassen/ vand dann in jren kranckheyten/ da sie etwan disen
heyligen hohen handel zu betrachten/ den Herren mit rechtem glauben zu
empfahen/ vns seine gedechtnus mit warer danckbarkeyt zuhalten/ weder
vermdglich noch geschicket seind/ meynen wdllen/ jnen solle das eusser
empfahen des Sacraments fiir sich selb/ wie es joch bei jnen/ des glaubens
halb/ sandte/ zu trost vnnd hilff kommen/ vnd ein sichere wegspeil3 sein inn
jhene welt/ oder ein erletichterung der kranckheyt.

Aber dieweil etwan leiit seind/ die die gemeynschafft vnsers Herren in di-
sem h. Sacrament/ noch nit empfangen/ vnnd hierinn den dienst der kirchen
nit geprauchet/ vnd sich also noch nit bewisen/ ein brot vnd ein leib sein mit
den anderen gleubigen/ Wo dann soliche vor jrem abscheyd mit anzeygung
recht Christlichs hertzens/ begerten auch dises Sacraments theylhafftig zu
werden/ den selbigen sollen die Pfarrer/ vnd helffer hierinn dienen/ doch
das sie sehen/ das etliche mit jnen vnd dem krancken/ dil Abentmal Christi
halten. Gleichermassen sind zu halten/ die so schon in der gemeyn etwan
das Abentmal Christi gehalten/ weren aber durch kranckheyt dahin bracht,
dz sie zu der gemeyn nit mehr kommen konden. Wo sich von anderen zu
triige/ das sie soliiches auch begereten/ vand keynen sonderen aberglauben
in dem anzeygten/ dieweil mit krancken alles v{f Christlichen trost/ on vil
disputierens/ zu handlen ist/ Soll jr Pfarrer/ doch mit raht seiner kirchen
pfleger vnd der prediger/ auch eins die zu den Examinatoren verordnet
seind/ solichen auch zu willen werden/ Doch das man/ so vil jnen moglich/
darauff handle/ das die Sacrament/ nach der ordnung Christi/ von menigli-
chen jnn der gemeyn gehalten/ vnnd keyn aberglaub durch die sondere
Communion eingefiiret/ oder gehalten werde.

Man soll auch die Leiit von der Cantzel trewlich ermanen/ das sie jre kran-
cken/ durch jre seelsorger zu trosten/ niit verachten/ vnnd aber auch die sel-
ben bei zeiten beschicken wollen/ damit was da zu fiirderung der seelen
Heyl zu handlen/ mit rechtem ernst/ verstand vnd frucht/ gehandlet werden
moge/ es seie gleich des worts alleyn/ oder auch der Sacramenten halb.

Der Jugend halb.

VAt das aber an Christlicher Zucht der jugend/ so im tauff dem Herren erge-
ben wiirt/ da sich auch die gantz kirch/ sampt den elteren vnd gauattern/ be-
gibt/ die selbigen dem Herren vff zu ziehen/ weniger versaumet werde/ Hat
ein Ersam. Raht geordnet/ das vber die gemeynen kinder bericht/ so alle

Sontag gehalten/ vier gemeyne kinder bericht im jar gehalten werden/ den
einenn den ersten Sontag Martij/ den anderen den ersten Sontag Junij/ den
dritten den ersten Sontag Septembris/ den vierden den ersten Sontag De-
cembris. Vnd soll alweg den vorgohnden Sontag/ ein besonder predig/ von
der zucht der kinder/ an die elteren beschehen/ mit ernstlicher ermanung/
das jedes seine kinder vnd gesind/ fleissig zum kinder bericht schicken wol-
le. Im kinderbericht aber/ die Articul des glaubens/ Vatter vnser vnd Zehen
gepot/ vifs kurtzest vnd hellest/ erkldret werden. Zu solichen gemeynen kin-
derberichten/ solle auch meniglich/ wie in der schrifft an die ziinfften ge-
stellet/ die burger ermanet werden/ jre kinder vinnd gesind zu pringen/ Dann
sie getauffet/ vand also Christo ergeben seind/ vinnd aber der verderbten na-
tur halb/ nur durch andere gezogen werden miissen. Dern halben auch nie-
mand/ inn einer Christlichen Stat vand gemeyn zu zulassen/ an seinen kin-
den vnd gesinden so farlessig zu sein/ das sie die doch nit solten zu den kin-
derberichten fiiren.

Zum anderen/ sollen die pfarrer das volck fleissig ermanen/ das jederman
seine kind/ so man si erstlich will lassen zum tisch des Herrenn gohn, wolle
zuuor zu dem diener des worts/ auff die Sontag zu dem kinderbericht brin-
gen/ vand nach dem selbigen lassen Christlicher leer halben in seinem bei-
sein/ etwas verhoret vnd bericht werden.

Zum dritten/ Das die Schul vnnd leer hetiler zum flirnemisten darumb ver-
ordnet seind/ das da die kinder/ sampt guten Gotseligen kiinsten zu rechtem
Christlichen leben geleret viand gezogen werden/ So sollen die Schulmeys-
ter/ diejenigen so bey jnen zu haul} vnd kost seind/ also jre elteren nit ha-
ben/ alle Sontag zur predig fiiren/ oder schaffen das die selbige zur predig
bracht werden/ Die anderen/ jre leer knaben/ Soll ein jeder vatter sein kind
vnd gesind zur predig vnd kinderbericht ziehen/ Vnnd solle doch in beden
Lateinischen schulen/ durch die prediger vnd jre helffer/ wie sie das ordnen
mogen/ alle wochen vif ein genanten tag/ in der schul ein ermanung vnd
predig/ den jungen dienstlich beschehen.

FUr die gantze Gemeyn.

DIe weil der glaub aull dem gehore kommet/ vnd das Gotswort mit frucht
nit kan gehoret werden/ es begeben sich dann die gemiiter/ mit aller begir-
den vnd gentzlich hie zu/ Dernhalben es Got zu aller zeit gefallen/ das mann
zum wenigsten einen tag in der wochen hiezu heyligte/ vnd an dem selben
aller anderen geschefft miissig stiinde/ damit mann das wort Gottes/ mit

recht Got ergebnem gemiit horen/ die Sacrament empfahen/ gebet vand an-
dere Gotliche werck tiben mochte. Sollichs solte nun bey niemand ernstli-
cher/ dann bey vns/ die wir vnd der reynen erkantniif des heiligen Euangelii
rhiimen wollen/ gehalten werden/ Vnd mann aber findet/ die vff die Sontag/
auch vnder den morgen predigen/ vff den pletzen/ greben/ vnd vor der stat
spacieren gohnd/ in wiirts vnd scherheiiseren sitzen zu schwetzen/ zechen
vnnd spilen. Desgleichen vnder der Mittag predig/ alles wider eins Ersamen
Rahts hieuor auBgangene Mandaten vnd gepotten. Vnnd auch etliche ziinff-
te seind/ die alweg/ so sie zu schaffen haben/ zu der stund der Mittag predig
zusamen gepieten/ so mann doch darnach zeit genug hette/ da solle mann
die voraullgangne Manten wider erfrischen/ vnd v{f den ziinfften mit allem
ernst verkiinden/ auch darob halten/ vnd die prediger mit trewem vleis das
volck ermanen/ das nemlich jederman/ sich vnnd die seinen/ vft die Sontag
zur predig schicken solle. Item das vnder den predigen niemand solle feyl
haben/ kein wiirt/ scherer/ oder andere vnder der zeit der morgen oder Mit-
tags predigen/ in seinem haull jemands zu zechen/ oder spylen/ gestatten/
das auch niemand v{f die Sontag offentlich one notdurfft arbeyte/ noch vft
den Sontag bauche/ noch bauch auBwesche. Item das niemand vnder den
morgen vnd Mittags predigen vif die Sontag/ offentlich vergeblich spacie-
ren/ gehn/ stehn/ oder vft den pletzen/ grenben/ vnd sund in den wiirts vnd
scherheiiseren sitze. Item sich auch morgens vnder den Predigen niemands
beschiessen solle. Item das auch v{f keiner zunfft mehr/ zu der zeit der pre-
digen/ zusamen gebotten/ oder etwas gehandelt werde/ die weil die feirtag
abgangen/ damit der Sontag nit also wider Gotlich/ Christlich/ der alten
Keyser/ vnd eins Ersamen Rahts aul3gangen gepot/ so iibel gehalten werde/
vnd frembd vnd heymisch/ darab vrsach nemmen/ das heilige Euangeli vnd
den gantzen handel zu lesteren.

Zum anderen/ So ist auch ein geuahrlicher mi3brauch/ so mamnn imb
Miinster/auch in etlichen andderen pfarren oder kirchen/ prediget/ dz die le-
it in den kirchen spacieren vnd schwetzen/ welchs/ bede die prediger vnd
zuhorer/ verstoret/ dz beiden volck Gottes je vnd je ein vntreglicher grewel
gewesen/ vnd dann solichs jn einem weltlichen raht vnd zunffthauf3/ da
mann etwas zu handlen hat/ nit gestattet wiirde/ Vnnd vnser lieber herr Je-
sus/ als er zu Jerusalem den ernst imb Tempel erzeygte mit dem auBltreiben
der kauffer vnd verkauffer/ liesse er auch keyn geschirr durch den Tempel
tragen. Mar. 11. So haben auch etliche priester/ die es weniger thun solten/
vnd andere/ den mi3brauch/ das sie zur Zeit der predigen/ an den buchleden

hart am Miinster ligen zu schwetzen. Dieweil dann wir Christen die versam-
lungen zum heylig seligmachenden Euangeli je also halten/ vind zu halten/
mit hochstem ernst verschaffen sollen/ das wir die krafft Gottes zur selig-
keyt/ allen die daran glauben/ erkennen/ vnd die leiit auch gern dazu fiirde-
ren sollen. So hat ein Ersamer Raht zur ehren Gottes/ vor dem mann je mit
hochster zucht vnd andacht erscheinen soll/ vnd auch zu verhiitung erger-
nif/ heymischer vand frombder/ sampt verstérung der prediger vand zuho-
rer/ geordnet/ vnd wellen das niemand zu der zeit/ so man prediget vnd sin-
get/ jmb Miinster oder anderen kirchen/ gehn/ oder darinnen spacieren solle.
Auch das die priester oder andere/ zur zeit der predigen/ v{f den leben an
der Miinsterthiir ligen/ oder jre thenth da aul3 zu richten sich miissigen sol-
len. Damit dise stet/ doch soliche kurtze zeit/ gétliche lere vnd bethetiser
seien/ vnd darfiir gehalten werden. Alles bei peen v. B. pfen. die man jedem
verbrecher abnemmen wiirt. Vnnd damit solichs gehalten/ so solle es den
nsibnen vnd jren knechten zu riigen vnd straffen/ beuolhen werden/ Doch
welcher dz nit gewiist hte/ vnd sich bei seinen trewen des mdcht purgieren
vnd entschuldigen/ solle der straffe vberhaben sein.

Zum dritten/ ist ein miflbrauch/ das man was verloren wiirt/ kinder/ vihe/
kleyder/ gelt/ vand anders/ zu end der Predig/ da man das volck zum gebet
vnd gesang ermanet/ vnd besonder andacht pflegen soll/ verkiindet/ Dern-
halb haben vnsere Herren/ ein ERsa. Raht erkennet vnd wollen/ das wer et-
was verloren/ das selbig in zedeln verzeychnet/ dem Sigristen imb Miinster
bringe/ der ein taffel an predigstul hencken solle/ vnd soliche hendel an den
selbigen hefften/ wie man hie vor deren namen/ welchen man geleiitet/ an
ein taffel ankleybet hat/ Dabei soll er auch solicher zedel abschrifft bei jm
behalten/ damit jeder der verloren oder funden hat/ bei jhm bescheyd finden
moge/ vand man nit zur zeit der flirnemisten andacht/ von sewen/ oder an-
derem verlieren vnnd finden/ handlen miisse/ Doch der krancken halb/ da
man dz bett begeret/ solle man der massen wie herkommen/ verkiinden.

Zum vierden/ Dieweil den Pfarrern vnnd Kirchspyl pflegern eygentlich ge-
biifret/ das sie deren/ die zu der pfarr gehoren/ sich Christlichs namens ber-
hiimen/ vnd getauffet seind/ besonder sorg tragen/ vnd an dem nichts vnder-
lassen/ da durch zu verhoffen/ das soliche Christum vnseren Herren in der
warheit lerneten/ sich zu seinem wort vnd Sacrament/ als glider seiner ge-
meyn/ mit aller andacht fiigten/ vnd in allem jrem leben also beweisen/ als
die jren tauff/ vnd die genad Gottes/ dz er sie zu seinem Sun beruffet/ auch

etwar fiir halten/ Da hat ein Ersa. Raht erkant/ nach dem leyder durch die
vil trennungen der Religion/ so sich erhaben/ eben vil leiit seind/ die weder
fuir sich/ noch die jren/ der Predigen vnd Sacramenten achten/ Auch nit we-
nig/ ob sie schon etwan predig horen/ vileicht auch zum tisch des Herren
gohn/ doch also leben/ das durch sie nichs dann der namen Gottes/ vnd das
heilig Euangeli gelesteret wiird/ das die kirchspyl pfleger gewalt vind beu-
elch haben sollen/ vffdie Sontag oder andere tag/ jegliche in jrer pfarr zu sa-
men kommen/ vnd wa soliche leiit in pfarren/ alle mal der selbigen etliche
beschicken/ oder von jhnen verordnen/ die solche besonders ansprechen/
wie sie das fiir fruchtpar erkennen/ Vnd so die selbigen von denen weren/
die sich von der gemeyn Christi gar sonderen/ sie mit aller senfftmut vrsach
forderen/ warumb sie sich also von der gemeynschafft der kirchen abhalten/
vnd ab der leer vnd Sacramenten scheuhen/ die doch die Oberkeyt vnd
gantz gemeyne Statt/ fiir Christlich erkennen vnnd halten/ Vnd so sie dessen
etwas vrsachen fiirwenden/ das sie ihnen dann in der aller freundlicheyt/
christlichen bericht thuen/ vnd sie zu gewinnen vnderstanden. Sehe mann
dann/ das soliche kein besundere vrsachen hetten/ weren sunst so einer
kleynen forcht Gottes/ sie ermanen Gottes mer zu achten/ vnd vor augen zu
haben. Wo dann seind/ die sich wol dahyn vermdgen lassen/ das sie selb
predig horen/ vnd die ihren auch darzu halten wolten/ vnd sich aber noch nit
dahyn begeben/ dz sie auch zum tisch des Herren gehn wolten/ die sollen
sie also dem Herren lassen stohn/ vermanen das er jhnen verleihe sich an
ihn volkummen zu begeben/ vnd sie halten/ wie vorzeyten die Catechumen;
gehalten worden seind/ dads ist/ die sich der Christlichen leer begeben/
vnnd doch noch nit gemeynschafft der kirchen/ durch die Sacrament ange-
nommen hatten.

Befinden sie aber dann/ die sich soliche grosse offenbare verachter Gotli-
ches worts/ oder widersprecher bewysen/ das mann jnen das heyligthumb
vnd berlin Gotlichs worts/ nit konde fiirwerffen/ die lassen sie faren/ vnd
beuelhen sie Gotlichem gericht/ doch das mann jnen dennoch burgerliche
fretindtschafft vnd dienst/ mit aller senftmuth vnd gutem willlen leyste/
vnnd zu leysten vermane. Dann die Christen/ wie jr himlischer vatter/ guts
thun/ vnd allen menschen/ auch Juden vnnd Heyden/ on anstof3 leben sol-
len. Dergleichen sollen sie auch handlen mit denen die sich wol mit predig
horen vnd gemeynschafft der heiligen Sacramenten/ etwan Christen bewei-
sen/ aber also leben/ das sie offentliche ergerniis geben/ vnd Christo vnse-
rem Herren vnd seiner kirchen/ zu schand vnd schmach seind/ vnd sich

dauon durchleren/ vermanen/ noch Christlichem anhalten nit wollen abwen-
den lassen/ Soliche sorg vnd vleis fiir die zu haben/ so getauftet vnd den na-
men Christi tragen/ sie also zu jrem heyl zu fiirderen/ hat vns der Herr ge-
botten/ vind moégen keyn Christi genant werden/ wa wir nit der massen vns
vnser selb durch einander annemmen/ So werden dise auch nit Christen
sein/ welche sich solichen ermanen vnd anfiiren zu Christliichen leben ent-
ziehen wollen/ wie wir dann dz so aul} getrucket haben/ MAt. 18. Roma. 12.
1. Corin. 12. vand zwar jnn allen Epistolen Pauli/ wie dann ein jeder wol er-
kennen kan/ das da gar keyn lieb Christi sein muf3/ wo man solichen dienst
vnd flirderung zur seligkeyt/ den menschen nit beweiset/ oder den selbigen/
wo jemand der bewysen wiirt/ nit zu gut hat. So vil zwar will der Herr/ das
der kirchen leer/ vermanung/ vnd gemeynschaftt gelte/ das er gesagt hat/
Wen die kirch vft erden binde oder 168¢/ der sol imm hymel bunden oder
loB sein/ vnd welchen sie die siinden behalte/ oder nachlasse/ denen sollen
sie behalten oder nachgelassen sein. Vnnd so jenen/ den kirchspylpflegeren/
hierin schweres zu fiele/ jnn dem mogen sie der Pfarrerraht pflegen vnd ha-
ben.

Der Ehe halben.

Zum ersten/ Nach dem die Ehe bezeligung vnd einsegnung ein Christlich
gotselig werck ist/ da mann die ehelelit jres stands ymb Herren berichtet/
vnd vmb genade in dem selbigen Christlich zu leben bittet/ Ists ja vnfiig-
lich/ das man sie entweders verstohlner weis frii vor tag/ oder jmb tag/ mit
so lippiger bracht/ pfeiffen vnd trummen auflrichtet/ vnd darzu zeiichet.
Man soll je vor Got frey vnnd offentlich/ aber mit demiitigem erschlagnen
hertzen erscheinen. Da ist geordnet vnd erkant/ dz keyn helffer oder pfarrer
niemand/ es seye wer der wolle/ vor dem morgen gepet infiiren solle/ son-
der wa ein ehe jnzusegnen/ vnd man das frii will haben/ das sich sollich Ehe
vnd brautleiit zum morgen gepet verfiigen/ daselben das worts Gottes ho-
ren/ jr gebet mit anderen glaubigen thun/ vinnd als dann eingesegnet werden
sollen. Welche aber zur tagzeyt wollen kommen/ so sie in das Miinster pfar-
ren/ sollen zur tag predig da selbst mit allen ziichten erscheinen/ die predig
mit andacht horen/ vnnd daruff eingesegnet werden/ vnd in den andren pfar-
ren/ solle es beschehen vit die tag/ so man die tagpredigen darinnen haltet.
Wo es aber jemand v{f andere tag thun wolte/ so sollen die brautleiit mit
jren lieben frelinden vnd gesten/ in aller zucht zur kirchen kommen/ zu der
zeit/ wie jnenn darzu gelegen sein mage/ vnd die versamlung am grosten ist.
Den selben soll dann der diener des worts/ desto ein daffere ermanung/ aul}

dem wort Gottes thun/ Vnd solle jn alweg hiemit verbotten sein/ zu soli-
chem kirchgang/ paucken/ seytenspyl/ oder etwz weltlicher iipigkeyt zu ge-
brauchen oder iiben/ Dan so diser stand so heylig/ vnd so vil allem mensch-
lichen geschlecht daran/ das er wol vnd Christlich angefangen vnd gehalten
werde/ gelegen/ vnd der kirchgang vnd das einsegnen je darumb abgesehen
ist/ das man solichen stand/ in vnd mit Got anzutretten/ vnd darinnen zu le-
ben geleret werde/ vand darzu genad vnd segen von Got erlange/ so solle je
das mit besonder ernstlicher Gotsforcht vnd andacht bewysen werden/ so
man doch zuuor/ wa etwas erberkeyt vnd Gotsforcht wz/ gebeichtet/ vnd
zum einsegnen/ alweg Mel3 gehoret/ vor vnd ehe gebettet hat. Was nun Got-
selig ist/ solle bey vns so vil ernstlicher geilibet werden/ so vil wir vns mehr
Gotlichs wissens berhiimen.

Zum anderen/ Es ist auch ein brauch von alters her/ dz die landleiit/ so in
der nehe sein/ jre Ehen in der stat lassen einsegnen/ fiirnemlich im Miinster/
als sie sagen costen zu vermeiden/ den sie dussen halten miissen/ in dem sie
vil leiit darzu zuladen/ nit vimbgehn konden/ So tregt sich aber dabei zu/ dz
sie ehen haben/ die nit richtig seind/ da man sie nit kennet/ vnd bringet also
ergerniis. Dem zu begegnen/ so sollen die diner des worrts/ allemal von den
selben eruorderen/ das sie etliche burger zu gegen bringen zu zeiigen. Ob
nun gleich wol die selben den dieneren des worts nit so bekant/ etwan auch
selb nit griintlich wissen on sachen/ mage man die selben vff jr gefahr jnfii-
ren/ vnd jnen damit darzu dienen/ das sie des ehstandts ein mal griindtlich
berichtet werden/ vnd vif Got gewisen/ Doch so man also jemand vff ein
vngewisses wil einsegnen/ solle souil jmmer moglich/ mit ernst daruff gese-
hen werden/ das niemand jhm seines vnrechten behilff suche.

Fur die Kirchen vff dem land.

Zum erssten/ So haben die pfarrer v{f dem land vil mengel/ die kirchen ord-
nung betreffen/ fiirbracht/ denen nit anders/ oder satt geholffen werden ma-
ge/ dann durch ein Visitation. Der halben hat ein Ersamer Raht erkant/ jir-
lich zwen von kirchspylpflegeren/ vnd einen von den Predigern erwedhlet/
vnd hienauf} geschickt sollen werden/ ein trewe/ leyische lere vnd erma-
nung zu thun zu rechtem Christlichem leben/ welches der prediger zum
ernstlichsten erzelen/ vnd daruff trewlich ermanen/ wa man fehl vnd mangel
an leer vnd leben des Pfarrers/ oder anderer hette/ das man soliches wolle
den genanten Visitatoren getrewlich anzeygen. Zu solichem predigen solle
auch jederman/ alt vand jung/ gebotten werden/ Vnnd daruff sollen dann

die Kirchen pfleger/ den Schuldheyf3/ das gericht/ vnd pfarrer besonder be-
fragen/ vnd so jemand etwas mangel an zu zeygen hette/ verhoren. Auch et-
wan so sich die vrsach zii triige/ fragen/ vnd dann zur besserung/ vand nach
dem das hie als Christlich verordnet/ alles anrichten/ so vil jnen das mog-
lich. Was jnen aber zu schwer sein wolte/ das sollen sie heryn fiir die ge-
meynen kirchspyl pfleger/ vnd als dann so es die notdurftt erforderret/ fiir
einen Ersamen Raht bringen.

Zum anderen/ So sollen die zwen kirchspyl pfleger/ so also zu Visitieren
hinauf} gesandt/ die rechnung der kirchen geschworen besehen/ wie solich
gut gebrauchet wiirt/ vind auch verschaffen/ das es Echristlich/ dz ist vif die
armen gewendet werde. Vnd so man zu vor auf} solichem gut/ so vil kosten
hat miissenn haben/ mit Mel3 vand gesang biicheren/ darnach kirchen ge-
zierd/ kertzen vnd dergleichen/ So sollen darauB3 zu allen pfarren v{f dem
land/ etliche notwenndige biicher gekauffet werden/ dieweil die pfarrer der
mehrer teyl schmal versehen sein/ vnd solichs selb nit vermogen. Vnd vor
allem soll eine jede pfarr haben ein latinische vnd teiitsche Bibel/ Historiam
Ecclesiasticam/ Commentaria in vetus testamentum Pellicani/ Postilllam
Lutheri/ In Epistolam ad Galatas/ Petri/ in Deuteronomium/ vnd etliche Pro-
pheten. I'Tem was von D. Oecolampadio/ vnd hie vber die H. schrifft aul3-
gangen/ Als vber den Esaiam/ Jeremiam/ die drey letsten kleinen Prophe-
ten/ vber Ezechielem/ Danielem/ Job/ Hoseam/ Abacuc/ Zephaniam/ den
Psalter/ die vier Euangelia/ vber die Epistel zun Romerern/ Ephesern/ vnd
was sunst mag nutzlich vnd jeder pfarr zu kauften treglich sein. Vnd die bii-
cher so also kauffet/ sollen auch jnuentiret/ vnd ffgeschriben/vnnd nit von
der pfarr genommen werden. Soliche Visitation vnd heymsuchen/ haben die
alten/ eh der abfall so grob eingerissen/ mit grossem ernst gehalten/ Dauon
noch in etlichen Stifften dz vber bliben/ dz man heysset den send bereiten/
vnd derhalben haben auch alle Euangelische stend/ die etwz Landschafften
haben/ soliche Visitation wider an die hand genommenn/ vnd schaffen da-
mit nit geringe frucht.

Zum dritten/ Ist aller Pfarrer vff dem land einhellig clag/ das inn allen fle-
cken ein grosse verlassung seie/ das wort Gottes zu horen/ welche verlas-
sung am mehrteyyl orten durch die eingefiiret/ erhalten vand gemehret
wiirdt/ die soliches billich vor anderen solten verhiiten. Dann vft die Sontag
pflegen eben vil/ die zeit so man prediget/ vif den kirchhoffen/ vnder den
lauben/ an anderen pletzen/ in wiirtsheiiseren/ vnnd sunst zu stehn vnd sit-

zen/ da selbes schwetzen/ etwan auch spylen/ zechen/ vnd ander vnorden-
lich wesen fiiren. Es seind auch die/ so man prediget/ vnder den kirchen
stohnd zu geylen vnd mutwill zutreiben/ dz sie die predigen vnd horen/ jrr
machen/ An etlichen orten/ die Schultheyf3 zur zeit der predig/ gericht vnd
gemeyn halten. Dieweil dann nun alle feyertag ab sein/ vnd das gantz
menschlich heyl daran staht/ das man Gottes wort hore vnd glaube/ auch
das arm arbeytsam Landuolck amb verstand so schwach vnd vneriibet/ das
jm gar vil mehr/ dann anderen/ von noten ist/ das es durch die Oberkeytge-
zogen/ vnd zu seinem nutz gefiiret werde/ So solle jnen/ von der oberkeyt
wegen/ gebotten werden/ vif die Sontag sich vnd jre knecht vnd gesind zur
predig zu schicken/ vnd bey pen 1ij. B. pfen. verbieten/ das zur zeit derf pre-
dig niemand sich an der gassen/ vif den kirchhduen/ vnder den lauben/ in
wiirtshetliseren/ oder anderswo/ finden lassen. Noch vil weniger bey peen
x.B. pfenig. zeche/ spyle/ dantze/ oder andere leichtigheyten treibe. Gleicher
straff der zehen schilling/ solle auch daruff gesetzet sein/ wo man zu solche
zeyt der predig/ gericht oder gemeyn hielte.

Zum vierden/ demanch vff dem land ein grosser/ vnd den armen leiiten ein
beschwerlicher mif3brauch ist mit den kirchweihenen viand meBtagen/ vitf
welche die Armen leiit/ das jr mit hauffen verschwenden/ geiibet werden/
das es bei den Heyden nit erliitten were/ dadurch ddas jung vnd frembd
volck hochlich verergeret wiirt. Soliche Heydnische/ ja vihische mif3breuch
sollen abgestellet/ vnd in allen flecken mit namen verpotten werden/ das
niemand vberal/ weder fremd noch heymisch gestattet werde/ vnder den
zeiten/ so man vft soliche tag predigt/ zu thantzen/ zechen/ oder ander {ippi-
keyt zu treiben. Vnd so man mitler zeit fretintlich zeren/ oder auch jungem
volck ein thantz erlauben wiirde/ so sollen alweg etliche besonder dapffere
menner verordnet werden/ die alwegen darbey seien/ vnd ein ernstlich ein-
sehen haben/ das in demzechen eins Ersamen Rahts Constitution vnd ord-
nung/ nit vbertretten/ vnd im thantzen keyn vnzucht/ wie dann das jung lan-
duolck etwan gar zu vil vnuerschammet 1st/ begangen/ vnd zu rechter zeit
auchh vffgehoret werde/ damit sie nit bif} in die mitnacht vnd lenger dant-
zen/ vnd dabey alle vnzucht treiben/ vinnd dann erst bei nacht heym ziehen.
Ob auch Schuldhey3 vnd gericht darinnen fahrlessig sein wiirden/ die selbi-
gen solle man darumb straffen.

Zum fiinfften/ der H. Sacramenten halben/ ist bedacht das/ so vil moglich/
der tauff wie alhie in der Stat/ vft die Sontag/ vnd das H. Abentmal zu vier

wochen eynist gehalten wiirde/ oder vffs lengist zu acht wochen/ nach einer
jeden kirchen gelegenheyt.

Zum sechsten/ So sollen die Visitatoren beuelch habenn/ was sie noch er-
gerliche bilder/ die zu offenlicher abgotterey vnd aberglauben gebrauchet
werden/ in kirchen vff dem land funden/ die selbigen ab zu schaffen.

Verordnung des Raths der Stadt Stral3-
burg, daf} allein das heilig Gotteswort ge-
predigt und alle Scheltworte vermieden

werden sollen.

Wir Egenolph Roder von Diersperg der Meister und der Rath zu StraB3burg
Thun allen und jeden unsern Burgern angehorigen, verwandten und hinter-
sassen, sie seyen geistlich oder weltlich zu vernehmen. Nachdem sich ein
zeither zwischen etlichen aus der Priesterschaft auch etlichen weltlichen
Personen, in unser Stadt Strasburg und Oberkeit vielerley Reden, Reitz und
schméihe Wort, so durch die Pradicanten und Lydpriester uff den Kanzeln
der Stifft, Pfarren und Klostern auch folgends utner der Gemein begeben
haben, die da zuvorderst unsern heiligen christlichen Glauben, darzu brii-
derliche einhellig Lieb belangen, und dermassen sich je langer je mehr zu-
tragen mochten, Also wo gebiihrlichs Insehen gespart, das nicht anders
dann oberste Gotteslasterung auch zweyung und aufruhr zu besorgen wire,

Demselbigen mit hochsten FleiB, als wir, wie einer christlichen Oberkeit zu
thun gebiiret, auch ein solchs zu verhiiten, schuldig sind, vorzuseyn. So
warnen und erfordern wir einen jeden, er sey Geistlich oder Weltlich, Hohes
oder niedern Stands, er sey uns mit Pflichten, Schirm oder anderer Weise
zugethan, auch die hinter uns und bey uns wohnen und sitzen, Hiemit ernst-
lich gebieten und wollen, Nemlich:

DaB Thr und alle die so sich Predigens in unsrer Stadt und Oberkeit unter-
ziehn und gebrauchen, auff allen Canzlen nichts anders, dann das heylig
Evangelium und die Lehr Gottes freu offentlich und was zu Mehrung der
Lieb Gottes und des Nichsten reicht, dem gemeinen christlichen Volk ver-
kiinden wollt, und andre Stempeneyen dem heiligen christlichen Glauben
ungemal, auch alle Reitz und Schméahewort, darzu alles das den gemeinen

Mann in Aergernull oder Zweifel fiithren, oder zu einer Emporung und Un-
gehorsame gegen seine Oberkeit, sy sey Geistlich oder Weltlich reitzen oder
bewegen mocht, euch ginzlich enthalt, entziehet und nit horen laf3t.

Darneben auch Thr und ein jeder unsrer Burger, Unterthan und Inwohner ge-
gen den Layen, und herwiederumb dieselbigen gegen den Geistlichen Per-
sonen, an allen und jeden Orten, sich aller aufriihrischen und Schméhwor-
ten und was zu Beleidigung, Schmach, Unehr und Verletzung unsres heili-
gen christlichen Glaubens dienet, und den Nebenmenschen zu Abbruch brii-
derlicher Liebe bewegen oder fiihren mochte, enthalten und absundern,
Sundern einen Gottgefilligen bilirderlichen Frieden, je einer gegen dem an-
dern mit Worten und Werken beweisen, und festiglich halten, keiner den an-
dern weder Ketzer, Buben, Schelmen, Boswicht oder dergleichen, weder zu
Ruck noch unter Augen nit schelten. Mit der angehéngten unsrer Warnung,
wo jemand wir, der sich diesem unserm offnen Gebot freventlich etwas fiir-
nehmen oder handeln wird, es wire mit Worten oder mit Werken, dall wir
gegen denselbigen dermassen wollen mit geblihrender Straf fiirfahren, daf3
sies oder derselb auch ménniglich abnehmen miissen, da3 wir daran ganz
kein Gefallen haben, und kein anders dann ein recht christlich Gemiith und
die Evangelisch Wahrheit auch briiderlich Lieb, Einigkeit und Frieden mit
der That zu handhaben, ganz geflissen sind. Darnach wiss sich ein jeder er
sey Geistlich oder Weltlich zu richten. Erkannt uff Zinstag den ersten De-
cembris A. 1523.

Quellen:

Samtliche Texte sind der Glaubensstimme entnommen. Hier sind zumeist
auch die Quellangaben zu finden.

Die Biicher der Glaubensstimme werden kostenlos herausgegeben und diir-
fen kostenlos weitergegeben werden.

Diese Biicher sind nicht fiir den Verkauf, sondern fiir die kostenlose Weiter-
gabe gedacht. Es kommt jedoch immer wieder zu Fragen, ob und wie man
die Arbeit der Glaubensstimme finanziell unterstiitzen kann. Gliicklicher-
weise bin ich in der Situation, dass ich durch meine Arbeit finanziell unab-
hingig bin. Daher bitte ich darum, Spenden an die Deutsche Missionsge-
sellschaft zu senden. Wenn Thr mir noch einen personlichen Gefallen tun
wollt, schreibt als Verwendungszweck ,,Arbeit Gerald Haupt* dabei — Ge-
rald ist ein Schulkamerad von mir gewesen und arbeitet als Missionar in
Spanien.

Spendenkonto: IBAN: DE02 6729 2200 0000 2692 04,
BIC: GENODE61WIE

Alternativ bitte ich darum, die Arbeit der Landeskirchlichen Gemein-
schaft Schlossplatz 9 in Schwetzingen zu unterstiitzen. Die Landeskirch-
liche Gemeinschaft ,,Schlossplatz 9 in Schwetzingen ist eine evangelische
Gemeinde und gehort zum Stidwestdeutschen Gemeinschaftsverband e. V.
(SGV) mit Sitz in Neustadt/Weinstralle. Der SGV ist ein freies Werk inner-
halb der Evangelischen Landeskirche. Ich gehore dieser Gemeinschaft nicht
selber an, und es gibt auch keinen Zusammenhang zwischen der Gemeinde
und der Glaubensstimme, doch weil} ich mich ihr im selben Glauben ver-
bunden.

LANDESKIRCHLICHE GEMEINSCHAFT ,,SCHLOSSPLATZ 9% 68723
SCHWETZINGEN

Gemeinschaftspastor: M. Stormer, Mannheimer Str. 76,
68723 Schwetzingen,

IBAN: DE62 5206 0410 0007 0022 89
Evangelische Bank eG, Kassel

http://www.glaubensstimme.de/

Andreas Janssen
Im Kreuzgewann 4
69181 Leimen

Natiirlich suche ich immer noch Leute, die Zeit und Lust haben, mitzuarbei-
ten - wer also Interesse hat, melde sich bitte. Meine Email-Adresse ist: web-
master(@glaubensstimme.de. Insbesondere suche ich Leute, die Texte ab-
schreiben mochten, bestehende Texte korrigieren oder sprachlich iiberarbei-
ten mochten oder die Programmierkenntnisse haben und das Design der
Glaubensstimme verschonern kénnen.

25


mailto:webmaster@glaubensstimme.de

Inhaltsverzeichnis

Vorwort

Ordnung vnd Kirchengebreuch...
Wie ob der einigen Christlichen lere zu halten/...
Vrsach der vorgesetzeten Articul.

Wie die Pfarrer vnd helffer dienst zu versehen/ vnnd inn
rechtem besserlichen thun zu erhalten seien.

Vrsach dises Articuls.
Conuocal}
Von den h. Sacramenten
Das H. Abentmal belangen.
Der Jugend halb.
FUr die gantze Gemeyn.
Der Ehe halben.
Fur die Kirchen vff dem land.

Verordnung des Raths der Stadt Stral3burg, daf

